ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆՎԱՐԻ 13-Ի N 64-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ առողջապահության նախարարություն
	13.03.2025
N ԱԱ/03.1/8020-2025

	«Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծի (այսուհետ` նախագիծ) վերաբերյալ ներկայացնում ենք հետևյալ առաջարկությունները.
1. Նախագծի 1-ին կետի 1-ին ենթակետի «ա» պարբերության մեջ «27-րդ կետի համաձայն տրված ուղեգրի» բառերը փոխարինել «27-րդ կետի համաձայն տրված  N 3 ձևին համապատասխան ուղեգրի» բառերով:
	Ընդունվել է:
Նախագծի 1-ին կետի 1-ին ենթակետի «ա» պարբերությունը խմբագրվել է՝ «27-րդ կետի համաձայն տրված» բառերից հետո լրացվել «N 3 ձևին համապատասխան» բառերը:

	2. Նախագծի 1-ին կետի 2-րդ ենթակետի «ա» պարբերության «27-րդ կետի համաձայն տրված ուղեգրի» բառերը փոխարինել «հավելվածի 27-րդ կետի համաձայն տրված  N 3 ձևին համապատասխան ուղեգրի» բառերով:
	Ընդունվել է:
Նախագծի 1-ին կետի 2-րդ ենթակետի «ա» պարբերությունը խմբագրվել է՝ «27-րդ կետի համաձայն տրված» բառերից հետո լրացվել «N 3 ձևին համապատասխան» բառերը:

	3. Նախագծի 1-ին կետի 2-րդ ենթակետի «գ» պարբերությունը շարադրել հետևյալ խմբագրությամբ. «նշում` հրամանի կամ ուղեգրի հիման վրա փոխնակ մոր ծառայություններից օգտվելու և/կամ դոնորական ձվաբջջի ձեռք բերման ծախսերի փոխհատուցման համար երկրորդ անգամ դիմելու մասին:»: Հիշյալ առաջարկը բխում է Հայաստանի Հանրապետության կառավարության 2022 թվականի հունվարի 13-ի N 64-Լ որոշման 1-ին հավելվածի 5-րդ կետի դրույթներից:
	Ընդունվել է:
Նախագծի 1-ին կետի 2-րդ ենթակետի «գ» պարբերությունը շարադրվել է նոր խմբագրությամբ:

	2. ՀՀ ֆինանսների նախարարություն
	18.03.2025
N 01/34-2/5642-2025

	Ձեր 03.03.2025թ. N ՆՄ/ԱԳ-2-4/5444-2025 գրությամբ «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
Նախագծով՝ ի թիվս այլ փոփոխությունների, որոնց վերաբերյալ սկզբունքային առարկություններ չունենք, առաջարկվում է փոխնակ մոր ծառայություններից օգտվելու ծախսերի փոխհատուցման գումարի առավելագույն չափը վերանայել, և 5.5 մլն դրամի փոխարեն սահմանել 8.0 մլն դրամ՝ հաշվի առնելով շուկայում նախորդ 3 տարիների ընթացքում առաջացած գնաճը:
Այդ կապակցությամբ առաջարկում ենք Նախագծին կից հիմնավորմամբ բացահայտել և հիմնավորել նշված ծառայությունների գծով ներկայացված գնաճը, այդ թվում՝ նշել նաև շուկայի ուսումնասիրման արդյունքում արձանագրված գները:
	Ընդունվել է:
Նախագծի հիմնավորման 1.1 կետում ներառվել է տեղեկատվություն՝ (2024-2025թթ. ընթացքում ներկայացված դիմումների հիման վրա կատարված վերլուծությունների արդյունքներով) միջոցառման շահառուների և փոխնակ մայրերի միջև կնքված պայմանագրերով սահմանված գումարների՝ 2024 թվականի  միջին չափի վերաբերյալ, այն է՝ 7.4 մլն դրամ:


	Միաժամանակ, ըստ հիմնավորման՝ կանխատեսվում է ևս 2 շահառուի աջակցություն՝ փոխնակ մոր ծառայություններից օգտվելու համար, որոնց հասանելիք գումարը կկազմի 16.0 մլն դրամ, որից 6.6 մլն դրամը նախատեսված է ՀՀ 2025թ.-ի պետական բյուջեով, իսկ 9.4 մլն դրամի համար կառաջանա լրացուցիչ ֆինանսական միջոց հատկացնելու անհրաժեշտություն:
Հարկ է նշել, որ 2025թ-ի պետական բյուջեով տվյալ միջոցառման գծով նախատեսված է ընդամենը 82.3 մլն դրամ, որից 55.3 մլն դրամը՝ փոխնակ մոր, իսկ 27.0 մլն դրամը՝ դոնորական ձվաբջջի ձեռքբերման համար։ Վերոգրյալը նկատի ունենալով՝ խնդրում ենք պարզաբանել պետական բյուջեից նախատեսվող 6.6 մլն դրամի աղբյուրը:
	Ընդունվել է:
Նախագծի հիմնավորման 2-րդ կետը խմբագրվել է, ըստ որի առաջարկվում է 6.6 մլն դրամը վճարել ՀՀ 2025 թվականի պետական բյուջեով նախատեսված ՀՀ աշխատանքի և սոցիալական հարցերի նախարարությանը հատկացված միջոցներից:


	3. ՀՀ արդարադատության նախարարություն
	27.03.2025
N /27.1/13304-2025

	Ի պատասխխան՝ Ձեր 2025 թվականի մարտի 17-ի N ՆՄ/ԱԳ-2-4/7047-2025 գրության՝ կից ներկայացնում ենք «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ արդարադատության նախարարության կարծիքը:
	

	1. «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետի 1-ին ենթակետի «ա» պարբերությունում «ենթակետում» բառն անհրաժեշտ է հանել:
	Ընդունվել է:
Նախագծի 1-ին կետի 1-ին ենթակետի «ա» պարբերությունը խմբագրվել է:

		2. Նախագծի 1-ին կետի 2-րդ ենթակետի «գ» պարբերությունից անհրաժեշտ է հանել «նշում՝» բառը, ինչպես նաև ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները: Հարկ է նկատի ունենալ, որ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը՝ համաձայն վերոնշյալ օրենքի 16-րդ հոդվածի 2-րդ մասի պահանջների:
	Ընդունվել է:
Նախագծի 1-ին կետի 2-րդ ենթակետի «գ» պարբերությունը խմբագրվել է։ 

	3. Նախագծի 1-ին կետի 2-րդ ենթակետի «է» պարբերության համաձայն՝ ՀՀ կառավարության 2022 թվականի հունվարի 13-ի N 64-Լ որոշման 2-րդ հավելվածի 8-րդ կետում «հասցեով» բառից հետո լրացվում է «(առկայության դեպքում)» բառերը:
Այդ առումով անհրաժեշտ է պարզաբանել, որ եթե առկա չէ էլեկտրոնային փոստի հասցեն, նախարարությունն ինչպես է իր որոշման մասին (նշանակել փոխհատուցում կամ մերժել փոխհատուցում նշանակելը) տեղեկացնում դիմող շահառու ծնողին:
	
	Ընդունվել է:
Նախագծի 1-ին կետի 2-րդ ենթակետում ներառվել է նոր պարբերություն (հերթական համարակալվել է «ե» պարբերություն), որով առաջարկվել է ՀՀ կառավարության 13.01.2022 թ. N 64-Լ որոշման N 2 հավելվածի 4-րդ կետի 2-րդ ենթակետում «հետադարձ» բառից առաջ լրացնել «բնակության վայրի կամ» բառերով, իսկ  2-րդ հավելվածի 8-րդ կետում (նախագծի խմբագրված տարբերակի 1-ին կետի 2-րդ ենթակետի «ը» պարբերություն) նախատեսվել է բնակության վայրի կամ առկայության դեպքում՝ էլեկտրոնային փոստի հասցեով գրավոր տեղեկացման հնարավորությունը:

	Միաժամանակ, նախագիծն անհրաժեշտ է համաձայնեցնել ՀՀ ֆինանսների նախարարության հետ:

